
Cyflwyniad
 “Mae cymryd rhan yn golygu llawer mwy nag ymgysylltu – dylai pobl gael eu cynnwys yn llwyr ar bob lefel. Er mwyn gwneud hyn, mae angen dull sy’n grymuso pobl i gymryd rhan yn nyluniad a gweithrediad gwasanaethau, ac felly’n cyfrannu at gyflawni eu canlyniadau lles eu hunain. Y rheswm am hyn yw bod pobl yn gwybod beth sydd fwyaf pwysig iddyn nhw.” 

Huw Irranca-Davies, Y Gweinidog Plant, Pobl Hŷn a Gofal Cymdeithasol 
Dyluniwyd cyfres o weithdai Adeiladu Gofal a Chymorth Gyda’n Gilydd (yn 2017 a 2018) er mwyn helpu’r rhai sydd ynghlwm i gydgynhyrchu’n amlach ac yn well yn eu rolau. Roedd yr adborth o’r sesiynau hyn yn gadarnhaol ac yn procio’r meddwl, ac roedd nifer o bobl eisiau mwy:
“Casglwch yr holl waith gwych hwn ynghyd mewn llyfryn adnoddau – rhywbeth ymarferol a hawdd ei ddefnyddio.”

Gofynnoch chi amdano, felly dyma fe! Dyluniwyd y llyfryn hwn i’ch helpu i gydgynhyrchu’n amlach ac yn well yn eich rôl. Roedd yr holl astudiaethau achos isod yn rhan o gyfres gweithdai Adeiladu Gofal a Chymorth Gyda’n Gilydd. Mae manylion llawn yr holl sefydliadau sydd ynghlwm yng nghefn y llyfryn
.

Mae pob un ohonom ni eisiau gwneud pethau’n well ac yn wahanol, ond weithiau mae rhwystrau’n ein hwynebu neu rydym ni’n teimlo’n ansicr ynghylch a ydym ni ar y llwybr iawn. Dyluniwyd y llyfryn hwn i gynnig cyngor ac atebion ymarferol gan y bobl sydd wedi cael profiad o gydgynhyrchu. 
Pwy oedd yn cymryd rhan?
Cafodd y digwyddiadau dysgu eu darparu gan Ofal Cymdeithasol Cymru mewn cydweithrediad â Rhwydwaith Cydgynhyrchu Cymru; cafodd y sgyrsiau a’r gweithdai eu cyflwyno gan gynrychiolwyr o’r sefydliadau canlynol:
1. Fforwm Cymru Gyfan i Rieni a Gofalwyr Pobl ag Anableddau Dysgu
2. Book of You CIC
3. Cyngor Sir Caerfyrddin
4. Anabledd Cymru: Mentrau Cydweithredol dan Arweiniad Dinasyddion
5. DO-IT Sir y Fflint
6. Me, Myself & I

7. Medrwn Môn: Prosiect Seiriol 
8. Cyngor Sir Fynwy
9. ProMo Cymru

10. Sefyll

11. Gofal Solfach
12. Spice Time Credits

13. Cyngor Dinas Abertawe
14. Cyngor Gwasanaeth Gwirfoddol Abertawe
15. Cyngor Bwrdeistref Sirol Torfaen 
16. Canolfan Cydweithredol Cymru: Cydweithredu i Ofalu
I bwy mae’r llyfryn hwn?
Sefydliadau ac unigolion sydd ar lwybr cydgynhyrchu ac sy’n awyddus i yrru syniadau a phrosiectau yn eu blaenau, fel: 
· Pobl sy’n gweithio mewn sefydliadau yn y sectorau statudol, annibynnol neu drydydd sector: gallech weithio ym maes tai, iechyd, gwasanaethau cymdeithasol neu unrhyw leoliad sy’n ymwneud â gofal cymdeithasol.
· Rheolwyr a chomisiynwyr sy’n edrych ar atebion arloesol ar gyfer gofal a chymorth ac sydd eisiau archwilio sut y gellir gwneud hyn.
· Grwpiau cymunedol neu unigolion sydd eisiau bod ynghlwm â llywio gofal a chymorth. 
· Grwpiau cymunedol neu unigolion sydd wrthi’n ceisio sefydlu rhywbeth i helpu grŵp o bobl, er enghraifft, caffi i ofalwyr.
Beth sydd yn y llyfryn hwn?

· Beth yw cydgynhyrchu? A beth mae’n ei olygu?
· Pam mae gweithio’n gydgynhyrchiol yn bwysig?
· Sut galla’ i weithio’n gydgynhyrchiol?
· Cyngor ac argymhellion ar ba agweddau ac ymddygiad sy’n hybu cydgynhyrchu da
· Datblygiad a chyfleoedd yn y dyfodol 
· Rhagor o adnoddau
Beth yw cydgynhyrchu? A beth mae’n ei olygu?
Diffiniad cydgynhyrchu
Mae cydgynhyrchu yn ddull sy’n darparu gwasanaethau cyhoeddus
 ar sail asedau sy’n galluogi pobl sy’n darparu ac yn derbyn gwasanaethau i rannu pŵer a chyfrifoldeb, a gweithio gyda’n gilydd mewn perthnasoedd cyfartal, dwyochrog a gofalgar. 

Mae’n creu cyfleoedd i bobl gael cyngor pan maen nhw ei eisiau, a chyfrannu at newid cymdeithasol. 
- Rhwydwaith Cydgynhyrchu Cymru, 2018
Egwyddorion cydgynhyrchu
Caiff cydgynhyrchu ei ategu gan 5 egwyddor:
1. Gwerthfawrogi'r holl gyfranogwyr, ac adeiladu ar eu cryfderau.
2. Datblygu rhwydweithiau o gymorth dwy ffordd.
3. Gwneud yr hyn sy’n bwysig i bawb sydd ynghlwm.
4. Adeiladu ymddiriedaeth; rhannu pŵer a chyfrifoldeb.
5. Gall pobl ysgogi newid, ac mae sefydliadau’n galluogi hyn.
Ysgol gyfranogiad

Llun o gyflwyniad Rhwydwaith Cydgynhyrchu Cymru
Beth mae’n ei olygu i gymdeithas?
Nid oes gan unrhyw gymdeithas arian i brynu, ar brisiau’r farchnad, yr hyn sydd ei angen i fagu plant, gwneud cymdogaeth yn ddiogel, gofalu am yr henoed, gwneud democratiaeth i weithio neu fynd i’r afael ag anghyfiawnderau systemig…. Yr unig ffordd all y byd fynd i’r afael â phroblemau cymdeithasol yw trwy gynnwys yr union bobl a ystyrir yn ‘gleientiaid’ a ‘defnyddwyr’ a’u troi’n gydweithwyr, partneriaid ac adeiladwyr yr economi graidd
.

Yr Athro Edgar Cahn; cyfreithiwr hawliau sifil, awdur No More Throwaway People: The Coproduction Imperative, Prif Weithredwr TimeBanks USA.

Mae cydgynhyrchu’n dechrau gyda’r syniad nad oes yr un grŵp neu unigolyn yn bwysicach nag unrhyw grŵp neu unigolyn arall. Nid yw’r diwylliant ‘nhw a ni’ yn addas os yw cydgynhyrchu am lwyddo – wrth gydgynhyrchu, mae pob un ohonom yn rhan ohonom ‘ni’.
Beth mae’n ei olygu i bobl?
· Mae gan bobl lais cryfach a gwir reolaeth dros eu gwasanaethau
. 
· Mae cydgynhyrchu’n galluogi unigolion i adeiladu eu cydnerthedd personol eu hunain. 
· Gall cydgynhyrchu ein helpu i fanteisio’n llawn ar adnoddau a darparu canlyniadau gwell i bobl. 
Beth mae’n ei olygu i weithwyr proffesiynol?

Mae cydgynhyrchu’n berthnasol i bob gweithiwr proffesiynol; mae gan bob unigolyn rôl yn y daith gyd-gynhyrchu, o weithio gyda’n gilydd i gytuno ar yr hyn sy’n bwysig i bobl hyd at ddylunio gwasanaethau ar y cyd.
Mae llawer o rolau unigol ar hyd y daith hon, ond y tri canlynol yw’r mwyaf dylanwadol: 
· Bydd ymarferwyr yn cael y sgwrs “beth sy’n bwysig” ac yn siarad am ganlyniadau personol. 
· Mae gan Reolwyr Gwasanaethau rôl yn cefnogi’r staff trwy hyfforddi, creu a sefydlu systemau cefnogol, a sicrhau bod y tîm yn gweithio’n gydgynhyrchiol.
· Bydd Rheolwr Comisiynu mewn Awdurdod Lleol yn gyrru’r cyfan yn ei flaen – ei rôl yw annog cydgynhyrchu.
Nid yw cydgynhyrchu’n berthnasol i wasanaethau yn unig; mae’n newid ein ffordd o weithio i sicrhau ein bod ni’n gwneud pethau gyda’n gilydd. I weithiwr cymdeithasol, er enghraifft, mae hyn yn golygu dull gwirioneddol gydweithredol o ofalu am unigolyn. I gomisiynydd, gallai olygu gweithio gyda’r gymuned i ddatblygu ateb gwahanol i fodloni anghenion gofal a chymorth pobl. Mae hyn yn golygu perthynas wahanol a diwylliant gwahanol. 

Beth mae’n ei olygu i sefydliadau?

Yn hytrach na defnyddio dull sy’n seiliedig ar ddiffygion – a gofyn “beth sy’n bod?” o hyd – mae dull sy’n seiliedig ar asedau yn defnyddio diddordebau a sgiliau i greu cymunedau a gyd-gynhyrchwyd 
. Mae newid o’r fath yn gofyn am newid yn niwylliant sefydliad.
Mae gan sefydliadau rôl bwysig wrth alluogi a grymuso pobl a chymunedau i greu newid cadarnhaol
. Hefyd, mae gan sefydliadau rôl wrth alluogi pobl sy’n defynddio gwasanaethau i gwrdd a galluogi rhwydweithiau i dyfu’n organig. 
Pwy arall sydd ynghlwm?

Mae yna sefydliadau cymorth sy’n grymuso’r sawl sy’n defnyddio gwasanaethau a gofalwyr i gael rheolaeth uniongyrchol; helpu i arallgyfeirio gwasanaethau gofal cymdeithasol, cymorth a lles yn lleol; helpu i ddatblygu modelau cyflwyno amgen
.

Y llywodraeth – ceir nifer o bolisïau trosfwaol sy’n arwain ac yn gorchymyn disgwyliadau ar gyfer cydgynhyrchu yn y sector (gweler yr adran nesaf). 
Pam mae’n bwysig gweithio’n gydgynhyrchiol?
Cyd-destun deddfwriaethol
Fframwaith polisi sy’n tyfu
Yng Ngofal Cymdeithasol:

· Deddf Gwasanaethau Cymdeithasol a Llesiant (Cymru) 2014

· Fframwaith Canlyniadau Cenedlaethol (2016) i bobl y mae angen gofal a chymorth arnynt a’u gofalwyr

Iechyd:

· Egwyddorion Gofal Iechyd Darbodus (2015)

· Argymhellion Adroddiad y Prif Swyddog Meddygol (2016)

· Fframwaith Canlyniadau Iechyd y Cyhoedd i Gymru (2016)

· Gwneud Dewisiadau Gyda’n Gilydd (Dewis Doeth): Newid sgyrsiau clinigol (4 cwestiwn)

Llesiant Cyffredinol:

· Deddf Llesiant Cenedlaethau’r Dyfodol (Cymru) 2015

Beth alla’ i ei wneud i sicrhau fy mod yn gweithio’n unol â Deddf Gwasanaethau Cymdeithasol a Llesiant (Cymru) 2014?

Yn fras: rhaid i awdurdodau lleol hyrwyddo cwmnïau cydweithredol, y trydydd sector a mentrau cymdeithasol wrth ddarparu gofal a chymorth. Mae’r Cod Ymarfer yn gofyn i ddinasyddion fod yn bartneriaid llawn wrth ddylunio a gweithredu gofal a chymorth
.

“Gall annog pobl leol a busnesau i gyfrannu mwy yn eu cymunedau helpu pobl i sicrhau eu llesiant.”

Deddf Gwasanaethau Cymdeithasol a Llesiant (Cymru) 2014, Cod Ymarfer: Swyddogaethau Cyffredinol T.12
.
Yn fanwl: Egwyddorion y Ddeddf yw Llesiant, Pobl, Partneriaeth ac Atal. Mae cymorth ar gael – fel prosiect Cydweithredu i Ofalu yng Nghanolfan Cydweithredol Cymru – sy’n helpu i weithredu Rhan 2 adran 16 y Ddeddf
. Mae cleientiaid Cydweithredu i Ofalu wedi targedu’r canlyniadau llesiant canlynol:
· Hawliau 
· Lles corfforol a meddyliol
· Addysg, hyfforddiant, chwaraeon a hamdden
· Perthnasoedd personol a theuluol cadarnhaol
· Bod yn rhan o’r gymuned
· Bywyd cymdeithasol ac arian i fyw bywyd iach
Sut galla’ i sicrhau fy mod i’n gwybod y wybodaeth ddiweddaraf am ddeddfwriaeth? 
Gallwch weld y wybodaeth ddiweddaraf, hyfforddiant a chymorth ynghylch Deddf Gwasanaethau Cymdeithasol a Llesiant (Cymru) ar wefan Gofal Cymdeithasol Cymru
.

Hefyd, mae Cyngor Gweithredu Gwirfoddol Cymru wedi creu pecyn cymorth ar gyfer deall a hyrwyddo gwerth cymdeithasol wrth ddarparu gwasanaethau gofal a chymorth a datblygu Fforymau Gwerth Cymdeithasol i gefnogi sefydliadau i fodloni canlyniadau Deddf Gofal Cymdeithasol a Llesiant (Cymru) 2014
.
Cyd-destun unigol: y manteision

Beth yw gwerth gydgynhyrchu?

Gall cydgynhyrchu ddod ag atebion arloesol i faterion cymdeithasol creiddiol. Mae cydgynhyrchu’n gweithio. 

Mae cydgynhyrchu’n darparu gwasanaethau hyblyg, priodol ac ystyrlon sy’n canolbwyntio ar ganlyniadau. Ar gyfer ‘Me, Myself & I’ roedd hyn yng nghyd-destun creu a chefnogi cymuned sy’n gyfeillgar i ddementia, sy’n ddull cwbl wahanol i wasanaeth canolfan ddydd.  

Beth yw manteision cydgynhyrchu i bawb sydd ynghlwm? 

Mae credydau amser yn arian cymunedol sy’n cynorthwyo ymgysylltiad gwirioneddol, cydnerthedd cymunedol a newidiadau ystyrlon.
Mae tystiolaeth gan Spice Time Credits 
 yn cefnogi’r canlynol:
· Gall unigolion fforddio gwneud mwy
· Mae lefel y cyswllt cymdeithasol wedi codi
· Rhagor o gydraddoldeb
· Barn fwy amrywiol

· Creu cyfleoedd ar gyfer cyfranogiad
· Galluogi unigolion i deimlo’n rhan o gymuned trwy gyfranogiad
· Cyfle i ddefnyddio hen sgiliau a dysgu rhai newydd
· Darparu teimlad o gyflawniad
· Codi hyder
· Galluogi pobl sy’n defnyddio gwasanaethau i gyfathrebu’n fwy effeithiol a hyderus gyda’u gweithwyr iechyd proffesiynol 
· Galluogi rhanddeiliaid i ddeall gwahanol farn

Ffeithlun o gyflwyniad Spice Time Credits yn y gweithdai Adeiladu Gofal a Chymorth Gyda’n GIlydd, 2017
Y buddion i bobl sy’n defynddio gwasanaethau a gofalwyr 
· Gallant gynorthwyo pobl sy’n defynddio gwasanaethau ar eu taith bersonol i wella 

Y gallu i ofalu ar y cyd am unigolyn a sicrhau ei lesiant yn y dyfodol


Y buddion i weithwyr proffesiynol

· Mae gweithwyr proffesiynol a gweithwyr dan hyfforddiant yn elwa trwy gael eu helpu i feddwl am sut maen nhw’n ymddwyn a sut maen nhw’n mynd ati i weithio gyda chleientiaid 
.

· Gwireddu cyfleoedd gwasanaethau cymorth a gofal ar y cyd


Y buddion i sefydliadau

· Elwa ar gyfoeth profiadau pobl sy’n defynddio gwasanaethau, gofalwyr a’r staff – yn bersonol ac yn broffesiynol 

A allwn ni fforddio peidio ei wneud?
Dyma gwestiwn da iawn i’w ofyn i’ch hunain os ydych chi’n edrych ar eich gwasanaeth. Y tebyg yw mai ‘na’ fydd eich ateb – yn enwedig os byddwch yn ystyried y cyd-destun cyfreithiol. Yn y sector Gofal Cymdeithasol, dylai gofalu fod wrth wraidd eich darpariaeth gwasanaeth, ac mae cydgynhyrchu – trwy adeiladu perthnasoedd cyfartal, dwy ffordd a gofalgar – yn llwybr naturiol i’w ddilyn.

Sut galla’ i weithio’n gydgynhyrchiol?

Mae rhannu pŵer a chyfrifoldeb wrth wraidd cydgynhyrchu, ac mae gweithwyr proffesiynol yn gweithredu gyda phobl, nid ar eu cyfer neu drostyn nhw.  

Gall sefydliadau a gweithwyr proffesiynol alluogi cynnydd trwy: ddileu rhwystrau, camu yn ôl a sbarduno newid. Ond, dylech fod yn ofalus, mae cydgynhyrchu’n daith; nid yw cydgynhyrchu’n flwch ticio y gallwch roi tic a symud ymlaen at y peth nesaf. 

Mae ProMo-Cymru wedi dyfeisio model cyfathrebu digidol integredig sy’n cael ei lywio gan egwyddorion cydweithredol: Model TYC 
 (Trawsffurfiad, Ymgysylltiad, Cyfathrebiad). Egwyddorion craidd y model yw:
· Cymorth gweithredol
· Cyd-ddylunio
· Canolbwyntio ar ddinasyddion
· Hygyrchedd (pobl yn gyntaf, technoleg yn ail)
Ble alla’ i ddechrau?
Mae’n werth cymryd amser i gamu yn ôl a myfyrio ar eich ffyrdd o weithio ar hyn o bryd. Mae ProMo Cymru wedi cynnig argymhellion da i’w defnyddio yn eich maes chi wrth edrych ar y gwasanaethau y mae eich sefydliad yn eu darparu
. 
· Pwy gynhyrchodd wybodaeth i’ch defnyddwyr?

· A yw’n hygyrch? Sut gallwch chi wella?
· A all pobl sy’n defynddio gwasanaethau roi adborth ar eu hanghenion? Ym mha fformat?
· A allwch chi ddarparu mwy o gyfleoedd ar gyfer cydgynhyrchu gwybodaeth?
· Sut ydych chi’n gweithio gyda pobl sy’n defynddio gwasanaethau i gyrraedd canlyniad maen nhw ei eisiau?
· Beth yw’r buddion a’r heriau wrth weithio yn y ffordd hon?
· Sut gallwn oresgyn yr heriau hyn?
· Pryd ydych chi’n ymgysylltu ac yn ymgynghori â phobl sy’n defnyddio’ch gwasanaeth?
· Sut ydych chi’n ymgysylltu â nhw?
· Beth ydych chi’n ei wneud gyda’r adborth? Ydych chi’n gweithredu ar unrhyw awgrymiadau?
A oes angen strategaeth ar gyfer cydgynhyrchu?
Gwnewch eich gwaith ymchwil. Edrychwch ar astudiaethau achos yng nghefn y llyfryn hwn, adnoddau eraill a sonnir amdanynt neu cymerwch gip ar Gatalog Cydgynhyrchu Cymru
. Dylai bodloni anghenion lleol fod yn lleol iawn – wrth i chi ddatblygu eich strategaeth, sicrhewch eich bod chi’n ystyried ardaloedd gwledig a dinesig, a dylech fod yn ofalus nad oes modd addasu astudiaethau achos o reidrwydd, ond maen nhw’n lle da i ddechrau ac ysbrydoli newid. 
Mae angen i chi ddechrau, a dysgu o hynny. 
Wrth lunio’r strategaeth, meddyliwch am:
1. Ar beth ydych chi’n penderfynu?
2. Beth yw’r rheolau?
3. Sut ydych chi’n ei weithredu?
Dylai rhan o’r strategaeth gynnwys creu lle yn y gyllideb ar gyfer rhoi taliad cydnabyddiaeth i bobl sy’n defnyddio gwasanaethau a gofalwyr am eu hamser 
, ac mae hyn yn seiliedig ar egwyddorion ecwiti ac mae’n bwysig i unrhyw brosiect sy’n cael ei gydgynhyrchu.

Gallwch ddechrau gyda chynllun prosiect, ond bydd angen i chi barhau i ailadrodd a newid ac, yn y pen draw, bydd yn wahanol i’r cynllun prosiect gwreiddiol – mae hyn yn beth da!

Sut galla’ i wybod beth yw fy asedau? A oes dull ar gyfer mesur neu gofnodi? 
Mae pob rhanbarth yng Nghymru (yn seiliedig ar ardaloedd bwrdd iechyd) yn creu asesiad o anghenion gofal a chymorth ei boblogaeth. Mae hyn yn cynnwys asesu’r hyn sydd ar gael yn y gymuned i gefnogi pobl. Gallwch gael rhagor o wybodaeth am asesiad eich ardal ar wefan Llywodraeth Cymru 
. 
Un dull a ddefnyddir yn aml i amlygu asedau yw Datblygiad Cymunedol ar Sail Asedau (ABCD). Cewch ragor o wybodaeth ar:
Nurture Development

Glasgow Centre for Population Health

Greater Manchester Public Health Network

Sut gallwn sicrhau cyn lleied o ailadrodd â phosibl? 

Dylech annog pawb i fapio rhwydweithiau gyda’i gilydd – bydd gan weithwyr proffesiynol a pobl sy’n defynddio gwasanaethau fapiau gwybodaeth o wasanaethau sy’n cyd-fynd â’i gilydd. Mae’n bosibl y gall pobl sy’n defynddio gwasanaethau gyflwyno’r math o wasanaeth a dderbynion nhw, a’i ansawdd. Trwy wneud hyn, gallwch ddod o hyd i wasanaethau sy’n ailadrodd ac yn cyd-fynd â’i gilydd.

Efallai nad ydych yn ymwybodol o ailadrodd, ond mae pobl sy’n defynddio gwasanaethau yn fwy tebygol o wybod, a gallant hefyd gyflwyno’r math o wasanaeth a dderbynion nhw gan bob gwasanaeth a phwy wnaeth beth yn well (o bosibl). Trwy wneud hyn, gallwch ddod o hyd i wasanaethau sy’n ailadrodd ac yn cyd-fynd â’i gilydd. 

Sut gallwn amlygu ein partneriaid?

Mae’n syml – rhannwch eich gwaith a gweld pwy sy’n ymateb. Bydd gwaith da yn denu pobl eraill sy’n gwneud gwaith da. 

Y daith gydgynhyrchiol

Pryd allwn ni gynnwys pobl sy’n defynddio gwasanaethau?

Mae cydgynhyrchu o’r dechrau’n deg yn weddol anodd. Wedi dweud hynny, dylid cynnwys pobl sy’n defynddio gwasanaethau o ddechrau’r broses – mae hyn yn allweddol i sicrhau bod perthynas waith lwyddiannus rhwng y rhanddeiliaid amrywiol a sicrhau y gall pobl sy’n defynddio gwasanaethau a gofalwyr fod â llais cyfwerth â llais staff cyflogedig. 

Gall gweithio trwy gyfryngwyr (e.e. cymdeithasau tai; partneriaid sy’n deall anghenion cleientiaid) gyflymu prosiect. Ond dylech gofio y gallai’r cyfryngwyr hyn fod yn borthorion neu ddod â’u rhagduedd eu hunain: 

“Nid oes atebion cywir ac anghywir, ond mae angen i chi farnu effaith a gwerth cymdeithasol eich gwaith. Mewn rhai achosion, dyma fydd y dewis cywir ond mewn rhai eraill, ni fyddai’n addas.”

Story of You CIC

Ni ddylai fod angen ‘ailddyfeisio’ pethau: dylech gynnwys pobl sydd eisoes yn cefnogi eich grŵp targed a chydbwyso hyn yn erbyn gwneud rhagdybiaethau ar sail y meddylfryd presennol a meddwl mewn grŵp. 

Hefyd, mae’n angenrheidiol sicrhau y caiff pobl sy’n defynddio gwasanaethau a gofalwyr gyfle i roi adborth i’r broses yn barhaus hyd at y diwedd.

Sut galla’ i adeiladu perthnasoedd gyda pobl sy’n defynddio gwasanaethau?

Mae cydgynhyrchu’n aml yn cynnwys ymgysylltu â phoblogaethau amrywiol. Hwylusodd Anabledd Cymru weithdy a ganolbwyntiodd ar gydgynhyrchu gwasanaethau gyda phobl anabl: 


Mae angen i chi addasu eich arddull cydgynhyrchu a chyfathrebu i gyd-fynd â’r gynulleidfa - nid yw hyn yn golygu eich bod chi’n cydgynhyrchu llai, ond byddwch yn cydgynhyrchu mewn ffordd wahanol

Dylech atgoffa gweithwyr proffesiynol bod rhaid i’r cyflymder fod yn wahanol 


Byddwch yn ymwybodol o faterion yn ymwneud â pherchnogaeth 

o
Bydd rhai pobl sy’n defynddio gwasanaethau wedi cysylltu â gweithwyr proffesiynol trwy gydol eu bywydau 

o
Rhaid i unigolion fod â rheolaeth i symud ymlaen ar eu cyflymder eu hunain 

o
Rhaid i unigolion gael eu harwain a’u cynorthwyo – nid dweud wrthynt 

o
Fel gweithwyr proffesiynol, efallai bod angen i chi weithredu mewn ffordd benodol, ond mae angen i chi esbonio pam – mae perchnogaeth yn dychwelyd at ddarparu naratif.


Dylech fynd at bobl a mynd â nhw ar y daith ar eu cyflymder a’u gallu eu hunain

Mae dyfnder a’r math o wybodaeth yn wahanol i’r holl weithwyr a chymunedau – ond dylai pawb sydd ynghlwm deimlo’r un mor werthfawr 


Weithiau ceir dwy set o agenda (gweithiwr proffesiynol a pobl sy’n defynddio gwasanaethau - a gallant fod o fewn amserlenni gwahanol - e.e. mae gan weithwyr ddyddiadau cau). Sut gallwch reoli hyn?

o
Dechreuwch gyda rhestr dasgau wag a’i llenwi gyda’ch gilydd. 

o
Yna, dyrannwch y tasgau, blaenoriaethu, a chodi ymwybyddiaeth a dealltwriaeth. 

o
Negodi; cynhaliwch drafodaeth ford gron lle gall bawb gyfrannu 

o
Trafodwch yr atebion 


Didolwch y gwahanol farnau yn gynnar a pharhau i siarad

o
Gosod cyd-destun, rhannu canlyniadau, egluro disgwyliadau 

o
Esboniwch, oherwydd ni all neb ddarllen meddyliau 

Mae ‘Book of You CIC’ wedi dysgu trwy eu gwaith mai rhan bwysig o gynnwys pobl sy’n defynddio gwasanaethau yw cysylltu â nhw yng ngham cywir eu taith fel defnyddiwr. Dechreuon nhw gyda chartrefi gofal ond nid oedd hyn yn llwyddiannus iawn - nid oes gan bobl sydd yn y cam hwnnw o’r daith lawer o allu na chof, sy’n golygu ei fod yn heriol. Yna symudon nhw at bobl sy’n nes at eu diagnosis.
Dylech barhau i adolygu sut gallwch ehangu a datblygu cyfranogiad, bydd yn gwella eich dull cydgynhyrchu. 

Sut galla’ i ddechrau prosiect neu grŵp?


Yn gyntaf, penderfynwch ar le i ddechrau – os yw’n brosiect mawr a dyma’r tro cyntaf i’ch sefydliad gydgynhyrchu, byddwch yn realistig ynghylch faint o’r gwaith gellir ei agor i’w gydgynhyrchu.


A oes gennych chi’r amodau a’r diwylliant cywir i’ch galluogi i weithio yn y modd hwn? Os ddim, beth allwch ei ddatblygu a’i adeiladu?  


Gweithiwch gyda phobl sy’n barod i weithio gyda chi


Dylech ganfod beth sy’n bwysig i bobl - gyda’ch gilydd, gallwch ddatblygu’r camau nesaf


Gyda’ch gilydd, crëwch restr o agweddau ac ymddygiadau sy’n cefnogi ffordd gydgynhyrchiol o weithio 

Crëwch yr amgylchedd cywir

o
Lleoliad niwtral, rhywle diogel a chyfforddus 

o   Cynhaliwch Café Conversations 
 - cymysgedd o wahanol grwpiau 

o
Byddwch yn ymwybodol o’ch pŵer/dylanwad/agenda 
o
Creu dealltwriaeth, cael cymorth, gweithio gyda’ch gilydd, cael eich herio mewn ffordd adeiladol

Fel grŵp - penderfynwch beth sy’n bwysig

Cytunwch pa benderfyniadau y mae angen eu gwneud a phwy ddylai fod ynghlwm - mae gwneud penderfyniadau’n rhan fawr o gydgynhyrchu

Cydnabod bod gan bobl wahanol sgiliau, profiadau a barn (sy’n ddilys a dylid eu gwerthfawrogi)


Sicrhewch fod y broses ar gael – cyfarfodydd, nodiadau, cofnodion, cyflwyniadau a’r adroddiad terfynol

Dechreuwch yn fach, mae’n iawn cael pethau’n anghywir i ddechrau. Addasu. Ailadrodd.

Sut gallaf lywio fy sefydliad tuag at fodel a arweinir gan wasanaethau / cyfranogiad?

Dechreuwch yn rhywle a bydd y momentwm yn tyfu. Ni allwch chi osod dyddiad penodol ar gyfer newid eich sefydliad, mae’n broses araf. Os byddwch yn casglu tystiolaeth ac yn cofnodi eich cynnydd, gallwch ddysgu a pharhau i adeiladu ar lwyddiant. 

Sut galla’ i wneud y strwythurau llywodraethu yn fy sefydliad mawr yn fwy agored i gydgynhyrchu gwirioneddol ddwy ffordd?

Ystyriwch sefydlu pwyllgor “pobl sy’n defynddio gwasanaethau” a gofalwyr gydag aelod o’r pwyllgor yn rhan o fwrdd y gwasanaeth. Bydd hyn yn helpu i gryfhau llais pobl sy’n defnyddio gwasanaethau a chael cynrychiolaeth gryfach a mwy cywir a llais i ddylanwadu ar wasanaethau ar lefel uwch.  

Dylech gydnabod cyfraniad pobl, ac nid oes rhaid i hyn fod yn ariannol o reidrwydd. Mae pobl yn ymateb i ganmoliaeth a chydnabyddiaeth mewn gwahanol ffyrdd - yr hyn sy’n bwysig yw dangos eu bod nhw’n cael eu gwerthfawrogi - gofynnwch iddyn nhw beth fyddai o ddiddordeb iddyn nhw e.e. lleoedd am ddim ar gyrsiau hyfforddiant wedi’i ddarparu gan y sefydliad neu gredydau amser. 

Sut galla’ i annog mwy o ddinasyddion i gyfrannu?

Mae angen i ddinasyddion deimlo eu bod yn cael eu gwerthfawrogi a bod eu llais yn gwneud gwahaniaeth - heb hyn, ni fyddant yn ystyried bod yn rhan o’r broses gydgynhyrchiol o werth. Dylech barhau i archwilio ffyrdd newydd o’u cynnwys - gweithiwch mewn ffyrdd sy’n briodol i’r rhai yr ydych yn ceisio cydgynhyrchu gyda nhw. 

Byddwch yn ymwybodol o’r ffordd yr ydych yn cyflwyno eich hun; os byddwch yn gwneud pobl eraill i deimlo’n gyfforddus, yn werthfawr ac yn cael eu parchu, ni fydd pobl eraill yn ofni neu’n cael eu darbwyllo i beidio â chymryd rhan.

Sut galla’ i gynnwys y rhai sy’n gwneud penderfyniadau yn y broses gydgynhyrchu?

Bydd hyn yn dibynnu ar y sawl sy’n gwneud y penderfyniad, ond bydd angen i chi ddefnyddio cyfres o ddadleuon, gan gynnwys:


polisi - cyfeirio at ddeddfwriaeth a dyletswydd y sefydliad


tystiolaeth ac arbed arian


dyma’r ffordd orau o ddarparu gwasanaeth da i bobl - defnyddiwch dystiolaeth i gefnogi eich dadl (data ansoddol a meintiol). 
Beth am adegau anodd?

Mae  parhau i gymryd rhan yn bwysig, yn enwedig yn ystod adegau anodd. Nawr yw’r amser i ddysgu sut i ddelio â sgyrsiau anodd yn llwyddiannus a dechrau ymgyfarwyddo â beirniadaeth. 

Os nad yw pethau’n gweithio, ceisiwch ddarganfod pam nad yw’n gweithio. Peidiwch ag anghofio mai asedau sydd wrth wraidd cydgynhyrchu, felly canolbwyntiwch ar gryfderau a chofiwch ddarganfod beth sy’n gweithio. 

Bydd cynllun gwella parhaus yn golygu y bydd unrhyw ‘fethiannau’ yn gyfle i ddysgu ar gyfer y tro nesaf. 

Beth am adolygu’r hyn sy’n gweithio (neu beidio)?

Mae’n werth dychwelyd at y cwestiynau canlynol: agenda pwy yw hon? Pwy sydd â’r pŵer?

Pryd bynnag y byddwch chi’n dod â’ch rhanddeiliaid ynghyd, rhaid i chi gofio beth sy’n digwydd nesaf:


Ydych chi’n defnyddio’r holl awgrymiadau neu beidio?


Pa effaith fydd hyn yn ei chael?


Sut caiff ei gynnal yn y ddarpariaeth barhaus?


Sut gellir ei fonitro a’i werthuso?

Mae monitro a gwerthuso'r un mor bwysig â’r gwaith ei hun - dyma sut gallwch chi weld a ydych chi wedi gwneud gwahaniaeth, a beth yw’r gwahaniaeth hwnnw. Cofiwch weithio drwy gydol y cyfnod, peidiwch â chynhyrchu pethau unwaith yn unig, parhewch i ailadrodd a dysgu. 

Gwerthuso = dysgu

Cyngor ac argymhellion ar ba agweddau ac ymddygiadau sy’n hybu cydgynhyrchu da

Agweddau


Cydnabod bod pawb yn dod â rhywbeth o werth at y bwrdd


Parodrwydd i arbrofi a rhoi cynnig ar bethau newydd 


Parodrwydd i gydweithio


Bod yn barod i anwybyddu’r syniadau oedd gennych chi o flaen llaw

Dealltwriaeth ar y cyd o lesiant, pwy ydym ni, sut rydym ni’n gweithio gyda’n gilydd

Uniondeb ynghylch cydgynhyrchu

Bod yn hunanymwybodol:
o
Beth yw fy null? 
o
Meddwl am iaith fy nghorff; sut ydw i’n cyflwyno fy hun?
o
Sut ydw i’n edrych ar bobl?
o
Sut ydw i’n eistedd? Beth yw tôn fy llais? Pa eiriau ydw i’n eu defnyddio? 
o   Byddwch yn ymwybodol o sut rydych chi’n cymharu â phobl eraill = deallusrwydd emosiynol 
.
 “Ym mywyd, nid yw’r gweithredoedd cywir yn dilyn y geiriau cywir bob amser.”

as easy as abcd…? shared lives plus

Ymddygiad

· Adeiladu perthnasoedd - sgyrsiau parhaus - nid ymgynghoriad untro yn unig.

· Annog pobl i gymryd rhan mewn ffordd sy’n gyfforddus iddyn nhw

· Dathlu’r hyn sydd gennym ni a pheidio gadael iddo gael ei wastraffu 

· Byddwch yn ymwybodol o bwy sydd â’r pŵer - pwy sy’n gosod yr agenda?

· Dechreuwch yn lleol ac yn fach - efallai na fyddwch chi’n gallu ei ailadrodd ond byddwch yn dysgu gwersi da.

· Byddwch yn ymwybodol o’ch pŵer/dylanwad/agenda a’i reoli a’i effeithiau posibl. 
trugaredd, didwylledd, amynedd, gonestrwydd = diwylliant

Cyfleoedd ar gyfer y dyfodol

Beth sy’n parhau i fod yn rhwystr?

Hyd yma, nid oes strwythur tystiolaeth feintiol gadarn ar gyfer cydgynhyrchu - mae hyn wrth wraidd sawl mater sy’n rhwystro cydgynhyrchu ac mae nifer o bobl yn eu profi: 

· Lefelau amrywiol o fabwysiadu a phrofiad - tirlun cymysg sy’n cynnwys Llywodraeth Cymru 

· Mae “Coprobabble” (pobl a sefydliadau’n dweud eu bod yn gweithio’n gydgynhyrchiol ond nid yw’r gwerthoedd ac egwyddorion sylfaenol cydgynhyrchu ganddynt) yn gyffredin iawn

· Meddwl yn rhy syml, ac yn gweld cydgynhyrchu fel set newydd o offer i’w gyflwyno a’i addasu 

· Mae’n ffordd o ddysgu gwersi cwbl newydd ac mae angen newid meddylfryd a diwylliant

· Ceir oedi wrth weithredu agweddau allweddol (e.e. KPIs)

· Sut i bontio’r bwlch rhwng gweledigaeth a chamau ymarferol

· Mae angen cyllid realistig ar ofal cymdeithasol nid cystadleuaeth ar sail prisiau - mae angen cyllid ar sefydliadau i feithrin datblygiad.

· Ceir ansicrwydd ynghylch sut rydym yn gwerthuso cydgynhyrchu

-
Sut ydw i’n mesur cynnydd?

-
Sut ydw i’n mesur cyflawniad?

-
Sut ydw i’n gwneud synnwyr o’r data?

· Diffyg integreiddio rhwng iechyd a gofal cymdeithasol ar lefel sylfaenol/rheng flaen er mwyn cynorthwyo pobl sy’n defynddio gwasanaethau.

	Beth allwn ni ei wneud? 
· Rhannu ymarfer (yn ffurfiol ac yn anffurfiol) a chyflymu dysgu 
· Adrodd straeon am effaith a datblygu’r sail tystiolaeth 
· Dylanwadu ar y cyd-destun rheoleiddio a pholisi (e.e. comisiynu fframweithiau) 


Beth mae sefydliadau eraill yn ei wneud i bellhau eu gwaith? Sut maen nhw’n rhannu’r gwaith hwn?

Dyma rai enghreifftiau o’r sgyrsiau a’r gweithdai:
· Mae Cydweithredu i Ofalu yn:

· Datblygu astudiaethau achos ac offer
· Cynnal digwyddiadau a gweithdai
· Cefnogi sefydliadau eraill
· Mae pobl sy’n defynddio gwasanaethau DO-IT Sir y Fflint yn darparu hyfforddiant i weithwyr proffesiynol – yn rhannu beth maen nhw wedi’i ddysgu wrth weithio gydag unigolion ynysig.
· Mae Me, Myself & I yn darparu prentisiaethau i bobl ifanc sydd â diddordeb mewn astudio gofal cymdeithasol a gweithio yn y maes hwnnw. 

Sefydliadau / prosiectau sydd ynghlwm â’r digwyddiadau dysgu 
Fforwm Cymru Gyfan i Rieni a Gofalwyr Pobl ag Anableddau Dysgu
Equate Landbase CIC: Prosiect bach wedi’i leoli ger Cross Hands. Sefydlwyd gan deuluoedd pobl ag anableddau dysgu ac mae’n cael ei gefnogi gan ei gymuned. Gwella bywydau pobl ag anableddau dysgu a’u teuluoedd a rhoi galwedigaeth a rhagolygon ystyrlon iddynt. 
http://www.allwalesforum.org.uk/ 

Book of You CIC

Mae Book of You yn fath newydd o lyfr sy’n defnyddio manteision profedig therapi hel atgofion i greu stori bywyd trwy gofnodi’r eiliadau gwerthfawr sy’n sail i’n bywydau a phwy ydym ni. Gan ddefnyddio geiriau, cerddoriaeth a ffilm, mae’n dod â theuluoedd, ffrindiau a gofalwyr ynghyd i rannu eiliadau bywyd mewn ffordd syml, sy’n gwneud adrodd straeon yn hawdd, hwyliog a buddiol. Mae’n helpu i ddangos pwy oedd rhywun a phwy ydyn nhw yn awr.  
info@bookofyou.co.uk
01492 555381

https://www.bookofyou.co.uk/
Cyngor Sir Caerfyrddin / Bwrdd Iechyd Prifysgol Hywel Dda Board PEIPEL (Atal, Ymyrryd yn Gynnar a Hybu Byw’n Annibynnol)
Mae Sir Gâr yn Garedig: Ymgysylltu â chymunedau wrth newid i wella iechyd a lles.

Cyflwyniad llawn
Rhwydwaith Cydgynhyrchu Cymru 

Rhwydwaith a arweinir gan aelodau sy’n cynnwys gwneuthurwyr a meddylwyr sy’n ymrwymo i gydgynhyrchu ar gyfer newid cymdeithasol a gwell gwasanaethau. Gyda’n gilydd, gallwn:

· Rannu ymarfer mewn digwyddiadau rhanbarthol dysgu ar y cyd
· Cael mynediad i rwydwaith hyfforddiant mewn technegau cysylltiedig
· Cyfrannu at adnoddau a phecynnau offer i roi cydgynhyrchu ar waith a helpu pobl eraill i ymarfer
· Cyflwyno prosesau gwerthuso ystyrlon
· Bod yn rhan o’r sgwrs ac ychwanegu at y llais cydweithredol 
· Dylanwadu ar y cyd-destun polisi yng Nghymru
hello@copronet.wales
www.copronet.wales
Anabledd Cymru
Bwriad Anabledd Cymru yw hyrwyddo hawliau, cydraddoldeb ac annibyniaeth pob person anabl yng Nghymru. Fel sefydliad aelodaeth a reolir gan bobl anabl, rydym yn darparu llais cryf ac arweiniad er mwyn dylanwadu ar bolisïau yn ymwneud â’r materion sy’n bwysig i’n haelodau. Os ydych chi’n datblygu prosiect a all elwa ar gyfranogiad neu gydgynhyrchu gyda phobl anabl, cysylltwch â ni i weld sut gallem weithio mewn partneriaeth gyda chi. 
Info@disabilitywales.org
029 20887325

http://www.disabilitywales.org/
DO-IT Sir y Fflint (Datblygu Cyfleoedd a Buddion Gyda’n Gilydd)
Adeiladwyd rhwydwaith cymunedol newydd, a ganolbwyntiodd ar un dref yn wreiddiol, gan rannu asedau a rhwydweithiau i oresgyn ynysu. 

Mewn cydweithrediad â Mark Cooper, Cyngor Sir y Fflint, Mark.Cooper@flintshire.gov.uk
Me, Myself & I
Dyma ‘Glwb Cyfeillgarwch Cymunedol’ a chafodd ei sefydlu ym mis Gorffennaf 2013 i roi cymorth emosiynol, tawelwch meddwl a chyfleoedd i’r person a/neu ei deulu sy’n byw â cholli cof i gymdeithasu mewn lleoliad ymlaciedig a chyfeillgar. 
Rhagor o fanylion
Medrwn Môn: Prosiect Seiriol 

Defnyddio Datblygiad Cymunedol ar Sail Asedau (ABCD) a chydgynhyrchu i ddylunio a darparu gwasanaethau i fodloni anghenion y gymuned leol.  

http://www.medrwnmon.org/
Cyngor Sir Fynwy
Maen nhw wedi datblygu dull cydweithredol o wella lles – model wedi’i leoli ar leoliad, wedi’i gydgynhyrchu gyda phartneriaid er mwyn cefnogi unigolion a chymunedau i aros yn gryf ac yn llesol trwy gysylltu a chyfranogiad.  
Cyngor Sir Fynwy – Amcanion Lles a Datganiad (2017)
ProMo-Cymru
Mae ProMo-Cymru yn gweithio tuag at adeiladu newid cadarnhaol a pherthnasoedd sy’n para rhwng unigolion, teuluoedd a chymunedau. Rydym yn darparu atebion arloesol a chreadigol trwy sgyrsiau ystyrlon a thechnoleg ddigidol. Rydym yn credu’n gryf mewn cydweithredu, cyfathrebu ac ymgysylltu, ac rydym ni wedi bod yn llwyddiannus wrth wneud hynny ers dros 30 mlynedd. 

Rydym yn grymuso pobl i feddwl am y dyfodol maen nhw ei eisiau a meddu ar lais, trwy ddod â nhw at ei gilydd i wneud gwahaniaeth a chyflawni nodau a rennir. Mae ein hegwyddorion cydweithredol wedi bod yn rhan greiddiol o’n gwaith ers dros 30 blynedd, gyda’n holl elw’n cael ei fuddsoddi yn ôl i brosiectau yn y gymuned. 
Model TYC (Trawsffurfiad, Ymgysylltiad a Chyfathrebiad) ProMo Cymru http://www.promo.cymru/transform-engage-communicate-tec-model/
info@promo.cymru
029 2046 2222
http://www.promo.cymru/
Sefyll

Sefydliad a arweinir gan bobl sy’n defnyddio gwasanaethau sy’n cael ei reoli gan Weithredu dros Iechyd Meddwl Caerdydd a’r Fro; ei gylch gwaith yw iechyd meddwl oedolion.  Nod Sefyll yw rhoi llais i bobl sy’n defnyddio gwasanaethau ynghylch yr hyn sydd o’i le â’r gwasanaethau yn ogystal â sut gellir eu gwella.
Rhaglen Ddoethurol mewn Seicoleg Glinigol ym Mhrifysgol Caerdydd
Rhoddir cyfle i bobl sy’n defnyddio gwasanaethau a gofalwyr roi cipolwg i seicolegwyr clinigol dan hyfforddiant ar eu profiadau o broblemau seicolegol a siarad am yr heriau maen nhw wedi’u hwynebu.
Bwrdd Iechyd Prifysgol Caerdydd a’r Fro: Bwrdd Partneriaeth Iechyd Meddwl Lleol 
Mae’r Bwrdd Partneriaeth yn cynnwys cynrychiolwyd o’r Bwrdd Iechyd, yr awdurdod lleol, y trydydd sector a pobl sy’n defynddio gwasanaethau a gofalwyr. Ei rôl yw gweithredu ‘Law yn Llaw at Iechyd Meddwl’, sef strategaeth iechyd meddwl 10 mlynedd Llywodraeth Cymru a gyhoeddwyd yn 2012. Mae’r Bwrdd Partneriaeth yn amlygu bylchau yn y gwasanaethau iechyd meddwl sy’n cael eu darparu trwy gael adborth gan ei holl randdeiliaid a gwneud argymhellion ar gyfer gwella. 
http://www.cavamh.org.uk/sefyll/about-sefyll
Gofal Cymdeithasol Cymru
Gwneud gwahaniaeth cadarnhaol i ofal cymdeithasol yng Nghymru: Ein nod yw gweld pawb sydd angen cymorth i fyw’r bywyd sy’n bwysig iddyn nhw. Rydym ni eisiau arwain a chynorthwyo gwelliant yng Nghymru trwy greu amgylchedd o gydweithio a datblygu perthnasoedd newydd ledled gwasanaethau cyhoeddus Cymru.
info@socialcare.wales
0300 30 33 444

https://socialcare.wales/
Gofal Solfach
Mae Gofal Solfach yn elusen a ariennir gan grant; mae’n wasanaeth gofal cymdeithasol bach gwledig a ddarperir gan 30 o wirfoddolwyr. Caiff y gwirfoddolwyr eu cydlynu gan weithiwr cyflogedig rhan-amser. Mae’r gwasanaeth yn darparu cymorth i bobl unig ac agored i niwed a’u gofalwyr, a gweithgareddau cymdeithasol i feithrin lles. Yn dilyn prosiect peilot dwy flynedd llwyddiannus, mae Gofal Solfach wedi ymestyn ei amcanion at atal, ac mae’n creu cysylltiadau agosach gyda gofalwyr preifat yn y cartref. 
Mae cydgynhyrchu’n nodwedd allweddol yng Ngofal Solfach, gan ei fod yn fenter cymunedol, a gynhelir gan y gymuned ar gyfer y gymuned. Mae’n defnyddio dull sy’n canolbwyntio ar y person ac mae ymchwil a datblygu’n rhan greiddiol ohono, sy’n cynnwys asesu’r hyn sy’n gweithio, pam a sut i lywio cynlluniau.
contact@solvacare.co.uk
07805 717556

https://solvacare.co.uk/
Spice Time Credits
Gan weithio mewn partneriaeth ag awdurdodau lleol, grwpiau comisiynu clinigol, byrddau iechyd, darparwyr tai, darparwyr iechyd a gofal cymdeithasol, ysgolion, sefydliadau gwirfoddol a busnesau i ariannu, cyd-ddylunio a chyflwyno pob rhaglen Time Credits. 
Mae rhaglenni Time Credits yn creu cysylltiadau yn lleol trwy gysylltu’r sectorau cyhoeddus, preifat a gwirfoddol mewn cymuned. Mae unigolion yn ennill credydau amser trwy rwydwaith o sefydliadau, elusennau a gwasanaethau cymunedol lleol yr ydym yn eu cynnwys a’u cynorthwyo i gyrraedd pobl newydd a diolch i wirfoddolwyr presennol gyda chredydau amser.
admin@justaddspice.org
029 2056 6132

http://www.justaddspice.org/
Cyngor Dinas Abertawe
Maen nhw wedi cydgynhyrchu Fframwaith Byw â Chymorth i Oedolion ag Anabledd Dysgu ac Anabledd Corfforol: 
· Wedi cydgynhyrchu canlyniadau gwasanaethau gyda dinasyddion
· Wedi cydgynhyrchu proses gaffael i ddinasyddion fel cydgomisiynwyr
· Wedi croesawu darparwyr newydd i’r fframwaith mewn digwyddiad ‘Cwrdd â’r Comisiynydd’
· Parhau i ddatblygu’r gwaith trwy gydgynhyrchu Fframwaith Fonitro dan arweiniad cymheiriaid.
Lee Morgan lee.morgan@swansea.gov.uk 

a Lisa Banks lisa.banks@swansea.gov.uk 
Cyngor Gwasanaeth Gwirfoddol Abertawe
Gwasanaeth Cyfranogiad Cleifion a Gofalwyr: Galluogi cleifion a gofalwyr i gymryd rhan yn nyluniad a chyflwyniad gwasanaethau iechyd a gofal trwy ddylanwadu ar benderfyniadau a sicrhau bod y gwasanaethau a ddarperir yn cael eu datblygu i fodloni anghenion pobl leol.
https://www.scvs.org.uk/patient-voice-participation-group
Cyngor Torfaen: Better Future Lives
Dyfodol gwell i bobl ag anableddau dysgu yng Ngwent. Sut beth fyddai gofal cymdeithasol petai’r bobl sy’n defnyddio’r gwasanaethau’n dylunio, datblygu ac yn penderfynu’r hyn sydd ei angen? Mae Rhoi Pobl yn Gyntaf Torfaen, Barod CIC a Chyngor Torfawn wedi gweithio gyda phobl ag anableddau dysgu i ddylunio, datblygu a gwneud penderfyniadau ynghylch gwahanol ffyrdd o wella bywydau pobl ag anabledd dysgu.
Jim Wright, Modelau Gwasanaeth Amgen
jim.wright@torfaen.gov.uk
https://www.torfaen.gov.uk/
Canolfan Cydweithredol Cymru: Cydweithredu i Ofalu 
Mae Llywodraeth Cymru eisiau i bobl sy’n defnyddio gwasanaethau lles a gofal personol i ddweud eu dweud am sut maen nhw’n cael eu darparu a’r hyn maen nhw’n ei gynnig. Mae’r Llywodraeth eisiau i fwy o fentrau cymdeithasol a chwmnïau cydweithredol ddarparu’r gwasanaethau hyn. Mae’r tîm Cydweithredu i Ofalu yn rhoi cymorth i bobl yng Nghymru sydd eisiau sefydlu neu gynnal gwasanaethau lles mewn ffordd fwy cydweithredol a chynhwysol.  Rydym ni’n credu bod gwasanaethau’n well pan fydd y bobl sydd angen cymorth a’r bobl sy’n darparu cymorth yn cydweithio’n agos gyda’i gilydd.
Caiff Cydweithredu i Ofalu ei ariannu gan Lywodraeth Cymru a’i gyflwyno gan Ganolfan Cydweithredol Cymru. Mae’r tîm yn cael cefnogaeth gan y Fforwm Cydweithredu Cymdeithasol, sef rhwydwaith aelodaeth sy’n hybu ac yn arbenigo mewn modelau cydweithredol o ofal cymdeithasol a lles.

https://wales.coop/get-our-help/our-projects/care-to-co-operate/


Pecyn offer digidol: https://wales.coop/care-to-co-operate-online-toolkit/
info@wales.coop
0300 111 5050

Rhagor o adnoddau
Llyfrau
The Economics of Social Capital and Health
Social Capital as a Health Resource in Later Life: The Relevance of Context
What makes us healthy? The asset based approach in practice: evidence, action, evaluation (Jane Foot)

Multidisciplinary Handbook of Social Exclusion Research
User Involvement in Health Care (Trisha Greenhalgh a Charlotte Humphrey, 2010)

Dogfennau
Fair Society, Healthy Lives: The Marmot Review
A glass half-full: how an asset based approach can improve community health and well-being (Yr Asiantaeth Gwella a Datblygu - I&DeA)
Adapting to change: the role of community resilience
Head, hands and heart: asset-based approaches in health care
Dementia 2013: the hidden voice of loneliness
The anatomy of resilience: helps and hindrances as we age. A review of the literature (Asiantaeth Gwella’r Gwasanaethau Cymdeithasol; gan Imogen Blood et al.)

Co-production: a manifesto for growing the core economy
Cyflwyniadau
Social Capital as a Protective Factor Against Cognitive Decline and Dementia (Nicole D. Anderson)

Fideos

Fideo ‘Mae Sir Gâr yn Garedig’: https://vimeo.com/212761523/5c1414bd74
Gwefannau a sefydliadau
Campaign to end loneliness: connections in older age
The Core Economy

Adeiladu Gofal a Chymorth Gyda’n Gilydd


Wedi’i ddatblygu yn sgil cyfres o weithdai a drefnwyd gan Ofal Cymdeithasol Cymru mewn cydweithrediad â Rhwydwaith Cydgynhyrchu Cymru.�

� Gallwch weld rhestr lawn o’r sefydliadau ar dudalennau 19-23


� Mae darparu gwasanaethau cyhoeddus yn cwmpasu unrhyw sefydliadau statudol a chyhoeddus a ariennir gan drethi (gan gynnwys llywodraeth leol a chenedlaethol), yn ogystal â sefydliadau gwirfoddol a thrydydd sector, prosiectau a grwpiau a arweinir gan y gymuned, a darparwyr o’r sector preifat, gan gynnwys mentrau cymdeithasol a chwmnïau cydweithredol a chydfuddiannol.





� Am ragor o wybodaeth am yr economi graidd, gweler yr adran Adnoddau ar dudalen 23.


� Me, Myself & I – tudalen 20


� Spice Time Credits – tudalen 22


� ProMo Cymru – tudalen 20


� Canolfan Cydweithredol Cymru: Cydweithredu i Ofalu – tudalen 23


� Deddf Gwasanaethau Cymdeithasol a Llesiant (Cymru) 2014: https://www.legislation.gov.uk/anaw/2014/4/contents


� Fframwaith Canlyniadau Cenedlaethol (2016) Cymru: �https://gov.wales/topics/health/socialcare/well-being/?lang=en


� Egwyddorion Gofal Iechyd Darbodus: http://www.prudenthealthcare.org.uk/wp-content/uploads/2016/02/Securing-Health-and-Wellbeing-for-Future-Generations1.pdf


� Adroddiad y Prif Swyddog Meddygol: https://gov.wales/topics/health/professionals/cmo/reports/?lang=en


� Canlyniadau Iechyd y Cyhoedd i Gymru: http://www.publichealthwalesobservatory.wales.nhs.uk/phofevidence


� Gwneud Dewisiadau Gyda’n Gilydd: http://www.makingchoicestogether.wales.nhs.uk/home


� Deddf Llesiant Cenedlaethau’r Dyfodol (Cymru) 2015: http://www.legislation.gov.uk/anaw/2015/2/contents/enacted


� Canolfan Cydweithredol Cymru: Cydweithredu i Ofalu – tudalen 23


� Cod Ymarfer y Ddeddf Gwasanaethau Cymdeithasol a Llesiant: https://gov.wales/docs/dhss/publications/151218part2en.pdf


� Hyrwyddo mentrau cymdeithasol, cwmnïau cydweithredol, gwasanaethau a arweinir gan ddefnyddwyr a’r trydydd sector 


� Gofal Cymdeithasol Cymru – arweinaid https://socialcare.wales/hub/home


� Fforymau Gwerth Cymdeithasol: https://www.wcva.org.uk/media/6292788/walescoop-social_values_-english.pdf


� Spice Time Credits – tudalen 22


� Mae Cydweithredu i Ofalu’n cefnogi amrywiaeth eang o sefydliadau i ffurfio consortia ar gyfer cydgynnig a chydweithredu parhaus. Dywedodd Rhiant-Ofalwr sy’n gweithio gyda nhw, “Rydym ni’n teimlo ein bod ni wedi cyrraedd adeg gyffrous yn ein taith trwy lofnodi ein cyfansoddiad, sy’n cadarnhau ymroddiad pawb sydd ynghlwm yng ngofal ein merch ar hyn o bryd, i sicrhau ei diogelwch a’i llesiant yn y dyfodol gyda’n gilydd.” Gall y cwmnïau cydweithredol bach hyn gynorthwyo hyd at 4 o unigolion wedi’u henwi heb gael eu rheoleiddio.


� Sefyll – safbwynt pobl sy’n defynddio gwasanaethau – tudalen 21


� Mae Cydweithredu i Ofalu’n cynorthwyo ystod eang o sefydliadau i ffurfio consortia ar gyfer cydgynnig a chydweithredu parhaus. Dywedodd Rheolwr Gwasanaeth sy’n gweithio gyda nhw: “[mae’r bartneriaeth gydweithredol hon] wedi gwireddu’r cyfle ar gyfer gwasanaeth gofal a chymorth ar y cyd, ac mae wedi creu rhagor o gyfleoedd ar gyfer cwmnïau cydweithredol gofal cymdeithasol.”


� ProMo-Cymru http://www.promo.cymru/tec/


� Sylwer: dylid defnyddio hwn fel sail wrth benderfynu ble i fynd nesaf yn hytrach na sail ar gyfer cydgynhyrchu – mae cydgynhyrchu’n seiliedig ar asedau ac nid yw’n dod o safbwynt “beth sy’n bod?” 


� Arfer Da Cymru – Catalog Cydgynhyrchu Cymru: https://www.goodpractice.wales/co-production-catalogue-from-wales


� Yn 2016, datblygodd Y Coleg Biowyddorau a Gwyddorau Bywyd ym Mhrifysgol Caerdydd ymarfer safonol ar gyfer cynnwys cleifion a’r cyhoedd wrth ddatblygu rhaglenni, addysgu ac asesu.


� Llywodraeth Cymru – Asesiadau’r boblogaeth a chynlluniau ardaloedd https://gov.wales/topics/health/socialcare/act/population/?lang=en


� ABCD: https://www.nurturedevelopment.org/blog/asset-based-community-development-5-core-principles/


� ABCD: https://www.gcph.co.uk/assets/0000/3433/GCPHCS10forweb_1_.pdf


� ABCD: https://www.innovationunit.org/wp-content/uploads/2017/04/Greater-Manchester-Guide-160516.pdf


� Café Conversations – principles: http://www.conversationcafe.org/principles-for-conversation-cafes/


� Ymwybyddiaeth o’ch emosiynau chi a phobl eraill, a sut gellir monitro, rheoli a defnyddio’r rhain. 


Os oes gennych chi wybodaeth i’w hychwanegu at y gronfa gynyddol o wybodaeth ac ymarfer a rennir, hoffai Rhwydwaith Cydgynhyrchu Cymru glywed gennych chi – anfonwch neges e-bost at: hello@copronet.wales i ddechrau’r sgwrs.

